
Annotatsiya: Maqolada hozirgi kunning global muammolaridan biri boʻlmish kambagʻallikni kamaytirish muammolarini 
oʻrganishning zaruriyati va hozirgi zamon xususiyatlari, ularni hal etishda kichik va oʻrta biznes moliyaviy barqarorligining 
ahamiyatini oʻrganish masalalari koʻrib chiqilgan. Maqolada shu bilan birga mamlakatimizda kambagʻallikni kamaytirishga 
hamda Hukumat tadbirlari hayotiyligi va samarali ijrosini ta'minlashga  qaratilgan taklif va mulohazalar bildirilgan.

Kalit soʻzlar: kambagʻallik, qashshoqlik, aholi real daromadlari, aholi daromadlarining desil koeffisienti, jon boshiga kunlik 
daromad, kambagʻallikni aniqlash mezonlari, kunlik xarajat me'yori, iste'mol savati, kichik va oʻrta biznes, kichik va oʻrta 
biznes moliyaviy barqarorligi. 

Abstract: The article discusses the need and modern features of studying the problems of poverty reduction - as one of 
the global problems of our time, the importance of financial stability of small and medium-sized businesses in solving 
poverty problems. The article also expressed ideas and suggestions aimed at reducing poverty in our country, ensuring 
the vitality and effective implementation of Government measures.

Key words: poverty, poverty, real incomes of the population, decile income ratio, daily income per capita, criteria for 
determining poverty, daily expenses, consumer basket, small and medium-sized businesses, financial stability of small 
and medium-sized businesses.

Аннотация: В статье рассмотрены необходимость и современные особенности изучения проблем снижения 
бедности - как одной из глобальных проблем современности, значение финансовой стабильности малого и 
среднего бизнеса в решении проблем бедности. В статье также были высказаны соображения и предложения, 
направленные на снижение бедности в нашей стране, на обеспечение жизненности и эффективного исполнения 
мер Правительства. 

Ключевые слова: бедность, нищета, реальные доходы населения, децильный коэффициент доходов населения, 
каждодневный доход на душу населения, критерии определения бедности, норма каждодневных расходов, 
потребительская корзина, малый и средний бизнес, финансовая стабильность малого и среднего бизнеса. 

K I R I S H
Oʻzbekiston Respublikasi Prezidentining 11 sentyabr 2023 yildagi №PF-158-sonli Farmoni asosida ishlab 

chiqilgan “Oʻzbekiston-2030”» Strategiyasi”sida kichik va oʻrta biznesning iqtisodiyotdagi tegishli oʻrni va 
ahamiyatini ta’minlashga, ular moliyaviy barqarorligini yaxshilash  aholi farovonligini oshirishning muhim omili 
ekanligiga alohida e’tibor qaratilgan.

Ma’lumki, kichik va oʻrta biznes rivojiga qulay va jozibali investisiya muhiti yaratish, adolatli raqobatni 
rivojlantirish, kichik biznes va xususiy tadbirkorlik jadal rivojlanishini ragʻbatlantirish aholi samarali bandligini 
ta’minlashga hamda uning real daromadining koʻpayishiga imkoniyat hozirlaydi. Bunday yondashuv, birinchi 
navbatda, respublikamiz iqtisodiyotida kichik va oʻrta biznes hamda xususiy sektorni jadal rivojlantirish orqali 
aholi turmush sharoitini yaxshilash masalasining ustuvorligi bilan izohlanadi.

Oxirgi 5 yilda koʻrilgan chora-tadbirlar tufayli Jahon banki va “Biznes yuritish” xalqaro moliya korporasiyasi 
reytingida Oʻzbekiston jahonning 190 ta mamlakati orasida 146-oʻrindan 76-oʻringa koʻtarildi.

Bugungi kunda mamlakat iqtisodiyotida xususiy sektor ulushini kengaytirish, aholining, eng avvalo, 
yoshlarning oʻzini-oʻzi band qilishini oshirish, shuningdek, tadbirkorlik faoliyatidan tushadigan daromadlarni 
aholi daromadlari umumiy tuzilmasida 70 foizgacha oshirish kichik va oʻrta biznesni rivojlantirishning asosiy 
maqsadi hisoblanadi. 

Natijada, 2030 yilda YaIMda kichik va oʻrta biznes ulushi 70,1 foizni
(2018 yilda 59,4%), sanoatda 54,3 foizgachani (34,7%), investisiyalarda 52,3 foizgachani (34,9%), 

eksportda 45,2 foizgachani (26,5%) tashkil etadi [1].
Iqtisodiyotni erkinlashtirish va bozor mexanizmlarini keng joriy qilish tamoyillariga asoslangan islohotlarning 

yangi bosqichida davlatning iqtisodiyotdagi rolini kamaytirish va xususiy sektorning ishtirokini kengaytirish 
boʻyicha navbatdagi ishlarning natijadorligini oshirish bugungi kunda iqtisodiyotni boshqarishning aniq, shaffof 
va natijaga yoʻnaltirilgan mexanizmini ishlab chiqishni taqozo etmoqda.

Shu bilan birga, hududlarda aholining turmush darajasi va sifatini yaxshilash, xususan kambagʻallikni 
qisqartirish vazifalari koʻp jihatdan iqtisodiyotning barcha tarmoq va sohalarining raqobatbardoshligini oshirish 
hamda kichik va oʻrta biznesni rivojlantirish uchun fundamental sharoitlarni yaratib berish hisobiga yangi va 
barqaror ish oʻrinlarini tashkil etish bilan bevosita bogʻliqdir. 

Bu, oʻz navbatida, iqtisodiyotni tarkibiy jihatdan isloh qilish va rivojlanishiga aloqador vazirlik va idoralar 
faoliyati uygʻunligini ta’minlashni, mavjud muammo va toʻsiqlarni tezkorlik bilan aniqlash va bartaraf etishga 
asoslangan zamonaviy va inklyuziv institusional tizimni joriy etishni talab etadi. Xususan: 1)makroiqtisodiy 
barqarorlik, iqtisodiy oʻsish maqsadlari va tarkibiy islohotlar oʻrtasidagi muvofiqlikni ta’minlash, shuningdek, 
tashqi va ichki omillar ta’sirida yuzaga keladigan iqtisodiy sikllarni boshqarishning zamonaviy prognozlashtirish 
modellariga asoslangan samarali tizimi va mexanizmlarini joriy etish jarayoni kechikmoqda; 2)kambagʻallikni 
qisqartirishga qaratilgan chora-tadbirlarni ishlab chiqish va amalga oshirish boʻyicha yaxlit tizim va 
muvofiqlashtiruvchi davlat organi, me’yoriy-huquqiy baza, mezonlar va baholash uslubiyotining mavjud emasligi, 
shuningdek, ushbu yoʻnalishdagi ijtimoiy qoʻllab-quvvatlash va tadbirkorlikka jalb qilish vazifalarining aniq 
ajratib olinmaganligi sababli tegishli aholi guruhlari bilan amalga oshirilayotgan ishlarning samaradorligi past 
darajada qolmoqda; 3) hududlarni ijtimoiy-iqtisodiy rivojlantirish boʻyicha aniq yondashuv va tamoyillar toʻliq 
shakllantirilmagan, iqtisodiyotning hududiy va tarmoq rivojlanishi oʻrtasidagi oʻzaro bogʻliqlik ta’minlanmasdan 
hamda hududlarni rivojlantirishdagi mavjud salohiyat va «nisbiy ustunlik» mezonlaridan oqilona foydalanish va 
ishlab chiqarish kuchlarini joylashtirishda inson kapitali va demografik omillar inobatga olinmasdan qolmoqda; 
4) mamlakatda kichik va oʻrta biznesni rivojlantirishning aniq yondashuvlarini belgilab olish, tadbirkorlikni 
moliyaviy va nomoliyaviy qoʻllab-quvvatlashning maqsadga yoʻnaltirilgan, ayniqsa, aholini tadbirkorlikka 
oʻqitish va kasbga oʻrgatish ishlarini tizimlashtirish, shu jumladan barcha dasturlar hisobidan ajratilayotgan 
mablagʻlarning sarflanish samaradorligini baholash ishlarini tashkil etishda kamchiliklar kuzatilmoqda.

Samarali makroiqtisodiy siyosatni yuritish, barqaror iqtisodiy oʻsish sur’atlarini ta’minlash, tadbirkorlik 
muhitini yaxshilash orqali mamlakatda kambagʻallikni qisqartirish borasida maqbul davlat siyosatini amalga 
oshirish tizimini joriy etish maqsadida Oʻzbekiston Respublikasi Iqtisodiyot va sanoat vazirligi Oʻzbekiston 
Respublikasi Iqtisodiy taraqqiyot va kambagʻallikni qisqartirish vazirligi (keyingi oʻrinlarda — vazirlik) etib qayta 
tashkil etildi va quyidagilar uning asosiy vazifalari etib belgilandi[2]: 

a) kambagʻallikni qisqartirish borasida:
-iqtisodiy oʻsishning inklyuzivligini ta’minlash, davlat boshqaruvi organlari, nodavlat notijorat tashkilotlari, 

jamoat tashkilotlari hamda xalqaro moliya institutlari va xorijiy hukumat moliya tashkilotlari bilan hamkorlikda 
kambagʻallikni qisqartirish boʻyicha strategiya va dasturlarni ishlab chiqish, amalga oshirish va muvofiqlashtirish; 

-kambagʻallikni qisqartirishning aniq dastak va mexanizmlarini ishlab chiqish, xorijiy tajribani inobatga 
olgan holda kambagʻallik darajasini aniqlash mezonlari va baholash uslubiyatini, ijtimoiy ta’minotning minimal 
standartlari va me’yoriy asoslarini ishlab chiqish va joriy etish;

-barqaror rivojlanish sohasidagi milliy maqsad va vazifalarga erishish chora-tadbirlarini amalga oshirish, 
yashash minimumi va minimal iste’mol savatini hisoblash metodologiyasini ishlab chiqish hamda aholi 
daromadlari tabaqalashuvini oʻrganish boʻyicha tizimli ishlarni olib borish hamda ularning davlat maqsadli 
dasturlari bilan oʻzaro muvofiqligini ta’minlash;



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, iyun.  № 6-son.

https://yashil-iqtisodiyot-taraqqiyot.uz 329

-Oʻzbekiston Respublikasi Bandlik va mehnat munosabatlari vazirligi bilan birgalikda mehnat bozori va 
uning tarkibini sifat jihatdan rivojlantirish, ishchi kuchi migrasiyasi jarayonlarini tahlil qilish, takomillashtirish 
hamda mehnat resurslarini taqsimlash borasida oʻzaro muvofiqlikdagi ishlarni olib borish;

-Oʻzbekiston Respublikasi Maktabgacha ta’lim vazirligi, Xalq ta’limi vazirligi, Oliy va oʻrta maxsus ta’lim 
vazirligi, Sogʻliqni saqlash vazirligi, Jismoniy tarbiya va sport vazirligi hamda Madaniyat vazirligi bilan birgalikda 
inson kapitalini rivojlantirish boʻyicha dasturlarni ishlab chiqish va amalga oshirish; 

b) mamlakatda tadbirkorlikni rivojlantirish sohasida:
-mamlakatda kichik va oʻrta biznesni hamda tadbirkorlikning barcha shakllarini rivojlantirishga qaratilgan 

yagona davlat siyosatini yuritish;
-iqtisodiy oʻsishni ta’minlashda kichik va oʻrta biznesni muhim drayverga aylantirishning konseptual va 

strategik yondashuvlarni hamda sohani rivojlantirish borasida fundamental toʻsiq va muammolarni bartaraf 
etish chora-tadbirlarini ishlab chiqish va amalga oshirish; 

-kichik va oʻrta biznes sub’ektlari toifasiga oid mezonlarni belgilovchi, shuningdek, ularning huquqlariga 
taalluqli normativ-huquqiy hujjatlarni ishlab chiqish va amalga oshirish;

-tadbirkorlik sub’ektlarini qoʻllab-quvvatlashning moliyaviy va nomoliyaviy choralari - yangi vositalar va 
axborot tizimlarini yaratish, kreditlashning mavjud mexanizmlari va qoʻllab-quvvatlash vositalari orqali ijtimoiy-
iqtisodiy jihatdan yuqori samara beruvchi yoʻnalish va loyihalarni amalga oshirish.

M A V Z U G A  O I D  A D A B I Y O T L A R  T A H L I L I
Hozirgi kunda iqtisodiy adabiyotda kichik va oʻrta biznes korxonalari moliyaviy barqarorligi mazmunini 

tushunishning turlicha yondoshuvlari va variantlari uchraydi. Jumladan, K.B. Borodulina  fikricha, kichik va oʻrta 
biznes korxonalari moliyaviy barqarorligining mohiyati “uning shunday moliyaviy holatidirki, unda korxonaning 
xoʻjalik faoliyati uning barcha majburiyatlarini ta’minlashga imkon beradi” [3]. 

V. P. Bojko va S. Yu. Balichevlar fikricha, “ moliyaviy barqarorlik  - doimiy tarzda bozor kon’yunkturasi 
oʻzgarib borishi sharoitida korxonaning oʻz moliyaviy stabilligini saqlab qolish qobiliyatidir” [4]. 

L.T.Gilyarovskaya, A.V.Endoviskayalar ta’kidlashicha, “korxona moliyaviy barqarorligi tushunchasi  uning 
shunday holatidirki, bunda mavjud resurslarni taqsimlash va ulardan foydalanish jarayonida nafaqat toʻlovga 
layoqatlilik ta’minlanadi, balki shu bilan birga foyda va kapitalning oʻsishina erishish maqsadidagi rivojlanishga 
ham erishiladi” [5]. 

A.F.Purtova qarashicha, “korxona moliyaviy barqarorligi – bu moliyaviy holatning ilgarigidan koʻra 
yaxshilangan holatdagi oʻsib borishidir[6]”. 

M.A.Vakulina fikricha, “moliyaviy barqarorlik korxona kelgusi rivoji uchun ahamiyatli boʻlgan iqtisodiy 
mustaqillikning garovi boʻlmish etarli darajadagi foyda  hajmining mavjudligidir[7]”. 

Yuqorida bildirilgan fikrlarning  umumlashma tahlili “moliyaviy barqarorlik” tushunchasi mohiyatini 
tushunishga  uch xil yondoshuv mavjudligini koʻrsatdi. 

Birinchi yondoshuv mazkur tushunchani tor ma’noda tushunishni izohlaydi va xoʻjalik sub’ekti moliyaviy 
holatining koʻrsatkichlaridan biri sifatida talqin etadi.

Ikkinchi yondoshuv vakillari esa, oʻz navbatida, ushbu tushuncha mazmunining talqinida asosiy e’tiborlarini 
korxona ishchan faolligi va ishonchliligi orqali ifodalanuvchi raqobatbardoshlik va korxona hamda uning 
hamkorlari iqtisodiy manfaatlari samarali ijrosining kafolati boʻlmish moliyaviy barqarorlik  koʻrsatkichlari 
baholanishining zarurligiga  qaratadilar.

Va nihoyat, uchinchi yondoshuv vakillari korxona moliyaviy barqarorligini moliyaviy resurslarning samarali 
shakllanishi, taqsimlanishi va ishlatilishi bilan bogʻlaydilar[8]. 

Bizning fikrimizcha, kichik va oʻrta biznes korxonalari moliyaviy barqarorligi - bu kichik va oʻrta biznes 
korxonalarining oʻz faoliyatini kengaytirilgan asosda moliyalashtirish, tashqi nobarqaror muhit ta’siriga qarshi 
tura olishlik va noxush holatlarda ham oʻzining toʻlovga layoqatliligini saqlay olishga imkon beruvchi moliyaviy 
holatidir[9]. 

Umuman, kichik va oʻrta biznes korxonalari moliyaviy barqarorligi kambagʻallikni kamaytirishda muhim 
ahamiyatga ega, shu bois yuqorida ta’kidlanganidek, mamlakatda kichik va oʻrta biznesni rivojlantirishning 
aniq yondashuvlarini belgilab olish, tadbirkorlikni moliyaviy va nomoliyaviy qoʻllab-quvvatlashning maqsadga 
yoʻnaltirilgan, ayniqsa, aholini tadbirkorlikka oʻqitish va kasbga oʻrgatish ishlarini tizimlashtirish, shu jumladan 
barcha dasturlar hisobidan ajratilayotgan mablagʻlarning sarflanish samaradorligini baholash ishlarini tashkil 
etish zaruriyati kuzatilmoqda. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, iyun.  № 6-son.

https://yashil-iqtisodiyot-taraqqiyot.uz330

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan.

T A H L I L  V A  N A T I J A L A R
Kambagʻallikni kamaytirish muammosining global jihatlari
Kambagʻallik va qashshoqlik muammosi – asrimizning butunjahon global muammolaridan biri sifatida 

butun kishilik jamiyatini tashvishlantirib kelayotganligi hech kimga sir emas. Ushbu muammoning hozirgi kunda 
keskinlashayotganligini asoslovchi ayrim omillarni sanab oʻtsak, ular quyidagilardan iborat: 

- BMT, Jahon banki ma’lumotlariga koʻra bugungi kunda butun dunyoda oʻta qashshoqlik darajasida 
yashayotganlar soni 1,2 mlrd.kishini tashkil etmoqdaki – bu ijobiy hal etilishi oʻta qiyin boʻlgan gumanitar-iqtisodiy 
muammo boʻlib, nafaqat millatlararo, balki xalqaro tabaqalashuv tahdidlarining ham kuchayishiga olib keladi. 
Nobel mukofoti sovrindori, amerikalik iqtisodchi Dj.Stiglis ta’kidlaganidek, “Dezintegrasiyalashgan jamiyatda, 
“qashshoqlik va kambagʻallik ayniqsa, uzoq muddatli istiqbolda vertikal mobillikning pasayishiga “xizmat qiladi” 
va butun aholining mehnat unumdorligini pasaytiradi””; 

-kambagʻallik va qashshoqlik darajasi dunyo boʻylab taqsimlanishi va uning koʻlamining notekisligi (Afrika 
qit’asi mamlakatlarida uning darajasi sezilarli va qamrovi kengligi, rivojlanayotgan davlatlarda rivojlangan va 
Evropa Ittifoqi davlatlaridagiga nisbatan jiddiy tafovutlar mavjudligi va h.k.) ga qaramasdan mazkur muammo har 
qanday mamlakatni tashvishlantiruvchi salbiy oqibatlari bilan tajovuz qilayotganligi. Jahon banki ma’lumotlariga 
koʻra, dunyo boʻyicha oʻrtacha kashshoq aholi ulushi kamayish tendensiyasiga ega. Agar 1990 yilda qashshoq 
aholi hisoblangan kunlik daromadi 1,9 AQSh dollariga teng boʻlgan aholi 40 foizni tashkil etgan boʻlsa, 2013 
yilda bu koʻrsatkich 10 foizni tashkil etdi (kunlik daromad oʻrtacha darajadan yuqori mamlakatlar uchun kishi 
boshiga kuniga 5,5 dollar, kunlik daromad oʻrtacha darajadan past mamlakatlar uchun kishi boshiga kuniga 
3,2 dollar).  2030 yilda uni 3 foizli darajadan oshmasligini ta’minlash vazifasi qoʻyildi. Shu bois rivojlangan 
davlatlarda ham kambagʻallikni kamaytirishga qaratilgan Davlat Dasturlari doimiy tarzda qabul qilinib va ijrosi 
qattiq nazorat qilib kelingan. 2020 yilda Jahon banki dunyoning qashshoq mamlakatlari uchun 82 mlrd.AQSh 
dollari, shundan Afrika davlatlari uchun 53 mlrd.AQSh dollari miqdorida mablagʻ ajratilganini e’lon qildi. Evropa 
Ittifoqi davlatlarida 2015 yilda 500 mln aholidan 85 mln.i yoki 16,8 foizi qashshoklik chegarasidan pastda yashab 
kelayotgani, ushbu daraja Bolgariyada – 49 %ni, Ruminiyada – 42 %ni, Latviyada – 37 %ni tashkil etayotganligi 
e’lon qilindi. “Evropa-2020” strategiyasida kambagʻallikni 20 mln. kishiga kamaytirish vazifasi belgilangan edi;

-jahon miqyosida iqtisodiyotni erkinlashtirish va bozor mexanizmlarini keng joriy qilish tamoyillariga 
asoslangan islohotlarning yangi bosqichida uning natijadorligini oshirish, iqtisodiyotni boshqarishning aniq, 
shaffof va natijaga yoʻnaltirilgan mexanizmini ishlab chiqishga qaratilgan oʻrta va uzoq muddatli dastur va 
konsepsiyalarining qabul qilinganligi va ularda kambagʻallikni kamaytirish masalasiga alohida urgʻu berilganligi. 
Masalan, «BMTning 2030 yilgacha barqaror rivojlanish Dasturi», “Jahon bankining 2030 yilgacha rivojlanish 
Konsepsiyasi”, “Rossiya Federasiyasi ijtimoiy-iqtisodiy taraqqiyotining 2030 yilgacha boʻlgan Konsepsiyasi”, 
Qozogʻiston Respublikasining 31 yanvar 2017 yilda Prezident Murojaatnomasida qabul qilingan  “Strategiya 
2025” oʻrta muddatli va “Qozogʻiston-2050” uzoq muddatli Strategiyasi shular jumlasidandir. 

Kambagʻallikni kamaytirish samarali tadbirlari yuzasidan Qozogʻiston Respublikasi tajribalari.
Kambagʻallikni kamaytirish samarali tadbirlari yuzasidan aynan Qozogʻiston Respublikasi tajribalarini 

oʻrganish zarurligi quyidagi omillar bilan bogʻliq:
-mamlakatda 2002-2024 yillarda aholi kambagʻal qatlamlari soni deyarli 8,8 martaga kamayishiga 

erishilgani;
-2015 yil 29 sentyabrda Vashingtonda BMT Bosh Assambleyasidagi Prezident N.Nazarboev nutqida 

mamlakatda kambagʻalliklikni kamaytirish ishlaridagi mamlakat yutuqlari baralla aytilgani, Markaziy Osiyo va 
dunyoda ushbu masalada zarur boʻlsa Qozogʻistonning yordam bera olish uchun imkoniyatlari mavjudligining 
ta’kidlanishi;

-2015-2017 yillarda mamlakatda kambagʻallikni aniqlash mezonida kunlik daromadning $1,9 dan $5,5 ga 
almashishini ta’minlovchi iqtisodiy oʻsish va imkoniyatlarning yaratilganligi;

- 31 yanvar 2024 yildagi Prezident Murojaatnomasida mamlakat 2025 yil darajasidagi istiqbol koʻrsatkichlariga 
2022 yilda erishib boʻlganligini rasman e’lon qilinganligi;

-mamlakatning “Strategiya 2025” oʻrta muddatli va “Qozogʻiston-2050” (“Kelajakni qurish uchun koʻprik. 
Yangi reallik sharoitida “rivojlangan mamlakatlar 30ligi ligasi”ga yoʻl”) nomli uzoq muddatli rivojlanish 
Strategiyasida kambagʻallikni kamaytirish samarali tadbirlari yuzasidan aniq vazifalar qoʻyilganligi;

- rivojlanish strategiyasining mazkur hujjatlari tayyorlanishida etarli asoslar ishonchliligining ta’minlanganligi 
(2024 yilda 70ta mahalliy va 20ta xalqaro ekspertlarni, 10ta milliy ekspert tashkilotlari  va 26ta xalkaro ekspert 

tashkilotlari jalb etilgan holda mamlakat rivojlanishi joriy holatining diagnostikasi oʻtkazilganligi, mamlakatning 
6ta hududida aholi bilan 10ta fokus-guruh tuzilib ish yuritilganligi, dunyoning 100 ta megatrendi va 3ta global 
rivojlanish ssenariylari oʻrganilganligi, Qozogʻiston bilan taqqoslasa boʻladigan 6ta mamlakatning iqtisodiy 
oʻsish strategiyalari batafsil oʻrganilganligi, 5 ta xalqaro tashkilotdan maslahatlar olinganligi, 2ta Ekspert 
Kengashining, “Astana iqtisodiy forumi” doirasida davra suhbatining, hududlarda yigʻilishlarning va ommaviy 
muhokamalarning oʻtkazilganligi, hujjat loyihasiga ekspertlar, xalqaro tashkilotlar, milliy kompaniyalar va davlat 
organlari tomonidan 630 dan ziyod taklif-tavsiyalar berilganligi va ularning 80 foizidan koʻpining inobatga 
olinganligi). 

Qozogʻiston Respublikasi va Oʻzbekiston Respublikasida kambagʻallikni kamaytirish masalasini hal etish 
asoslari.

1-jadval. Hozirgi sharoitda Qozogʻiston Respublikasi va Oʻzbekiston Respublikasi davlatlari iqtisodiy platformasida 
kambagʻallikni kamaytirish muammosi qiyosiy tahlili

T/r Tegishli asos yoki tadbir 
nomi Qozogʻiston Respublikasi Oʻzbekiston Respublikasi

1. Aholi soni, mln.kishi 18,8 34,0 

2. Jon boshiga aholi real 
daromadlari 99 975 tenge yoki $278 1,84 mln.soʻm yoki $204

3.
Aholi jami sonida qashshoq 
(kambagʻallik darajasidan past 
aholi soni va ulushi)

796 ming kishi yoki 7 foiz aholi 
(kunlik daromad $5,5)

4-5 mln.kishi yoki 12-15 foiz aholi 
(kunlik daromad $1,9)

4.

Daromadi yuqori 10 foiz aholi 
va daromadi past 10foiz 
aholining daromadlar nisbati 
(aholi daromadlarining desil 
koeffisienti)

29 marta (Jaxon banki ma’lumotiga 
koʻra me’yoriy daraja 7dan 
oshmasligi lozim boʻlgani holda 
rivojlangan mamlakatlarda 4,8 
martani Iktisodiy hamkorlik va 
rivojlanish tashkiloti a’zolari boʻlgan 
mamlakatlarda 10 martani tashkil 
etadi)

6,1 marta

5.

Keng koʻlamli, siyosiy tus 
olgan ijtimoiy iqtisodiy masala 
sifatida kambagʻallikni 
kamaytirishning qoʻyilishi 

2015 yil 29 sentyabrda Vashingtonda 
BMT Bosh Assambleyasidagi 
Prezident nutqi

2020 yil 24 yanvar kuni Prezidentning 
Oliy Majlisga Murojaatnomasi

6.

Davlat iqtisodiy 
strategiyasining kambagʻallikni 
kamaytirishga munosabati 
jiddiyligining asoslanganligi 
sababi

Sinov va inqiroz bilan bogʻliq 
keskin vaziyatlarga Kirgiziston, 
Turkmaniston kabi chidamli va 
barqarorligi

Tojikiston kabi birmuncha dinamik 
oʻsishning xosligi 
(oxirgi 10 yilda YaIM yillik oʻsishi 
barqaror sur’atlarining birmuncha 
yuqoriligi)

7.

Kambagʻallikni kamaytirishning 
oʻrta va uzoq muddatli 
vazifalari koʻzda tutilgan 
Hukumat qarori yoki hujjati

31 yanvar 2017 yilda Prezident 
Murojaatnomasida qabul qilingan  
“Strategiya 2025” oʻrta muddatli va 
“Qozogʻiston-2050” uzoq muddatli 
Strategiyasi

Oʻzbekiston Respublikasi 
Prezidentining 2020 yil 26 martdagi 
“Iqtisodiyotni rivojlantirish va 
kambagʻallikni qisqartirishga oid davlat 
siyosatini tubdan yangilash chora-
tadbirlari toʻgʻrisida”gi PF-5975-son 
Farmoni

8. Kambagʻallikni kamaytirishning 
oʻrta muddatli vazifasi

2050 yilga kuchli 30 talikka kirish
Jon boshiga yillik YaIM 2016 yilgi 
$26048 oʻrniga 2025 yilda $46100 ni 
tashkil etadi

Daromadlar darajasi oʻrtadan yuqori 
boʻlgan jahon mamlakatlari guruhiga 
kirish, aholi daromadlari oʻsishini va 
kambagʻallikni ikki baravar qisqartirish. 
Jon boshiga yillik YaIM 2018 yilgi 
$1533 oʻrniga 2030 yilda $4538 ni 
tashkil etadi

9.

2020 yilda Hukumat 
tomonidan kambagʻallikni 
kamaytirishga ajratilgan 
mablagʻ miqdori

1,2mlrd. AQSh dollari 700 mln. AQSh dollari

Xalqaro tajriba asosida mamlakatimizda kambagʻallikni kamaytirish tadbirlari samarali ijrosini ta’minlash 
Kambagʻallikka ilm-fanda aniq ta’rifu tavsiflar berilgan. Busiz ham mazkur tushuncha nimani anglatishini 

hamma biladi. Lekin masala shuki, ushbu muammo nega endi kun tartibiga chiqdi? Jumladan, Oʻzbekistonda 
bu muammoga qarshi kurashish nima uchun shunchalar dolzarb boʻlib qoldi?

Sir emas, yurtimizda kambagʻallik koʻp yillar davomida “yopiq mavzu” boʻlib keldi. Bu kategoriyaning 
oʻrniga dardimizni azbaroyi xaspoʻshlash uchun “kam ta’minlanganlik”, “ehtiyojmandlik” degan tushunchalardan 
foydalandik. Oqibatda kambagʻallik iskanjasi haqiqatda kamayib qolmadi va ostonamizdan butunlay yoʻq boʻlib 
ketmadi.

Shukrki, xalq bilan muloqotning bugungiday samarali tizimi haqiqiy ahvolni koʻzgudagiday namoyon etdi. 
Odamlarning aslida qanday hayot kechirayotgani, ularning eng ogʻriqli nuqtalari oshkor boʻlib qoldi.

Oʻrganishlar natijasiga koʻra, hozirgi kunda hududlarimizda, ayniqsa, qishloq joylarda aholining aksariyat 
qismi etarli daromad manbaiga ega emas. Dunyoning boshqa mamlakatlaridagi singari bizda ham kambagʻal 
qatlam mavjud. Ular taxminan 12-15 foizni tashkil etishi ham rost. Bu 4-5 million nafarga teng aholi degani! 
Qarang, ana shu yurtdoshlarimizning bir kunlik daromadi 10-13 ming soʻmdan oshmas ekan.

Ana shularni inobatga olgan holda davlatimiz rahbari Sh. Mirziyoev masalani kuyunchaklik bilan kun 
tartibiga olib chiqdi, tegishli chora-tadbirlar ishlab chiqish yuzasidan mutasaddilarga kechiktirib boʻlmas 
topshiriqlar berdi.

1-rasm. Oʻzbekistonda kambagʻallikni qisqartirish uchun takliflar.

Oʻzbekistonda keyingi 10 yilda mehnat va kichik biznes daromadlarining oʻsishi kambagʻallikning 
qisqarishiga olib kelganini inkor qilmaymiz. Ish haqi va biznesdan keladigan daromad manbalari ahamiyati 
tobora ortishi bilan nafaqalar, ijtimoiy yordam dasturlari va boshqa daromad turlarining roli kamaygani ham 

rost. Biroq Oʻzbekistonning mehnat bozorida sezilarli zaifliklar mavjud. Xalqaro valyuta fondining mamlakatlar 
boʻyicha soʻnggi hisobotida, mehnat zaxirasiga yiliga 500 ming nafar yangi ishchi qoʻshilishiga qaramasdan, 
ish bilan bandlikning qayd etilgan oʻsishi va kishi boshiga toʻgʻri keladigan ishlab chiqarish hamda xizmatlar 
hajmining oʻsish sur’ati oʻrtasida nomutanosibliklar saqlanib qolayotganligi ta’kidlanadi. Ushbu mulohazani 
yanada rivojlantiradigan boʻlsak, iqtisodiyotda band aholi soniga toʻgʻri keladigan tovar va xizmatlar hajmi, ya’ni 
mehnat unumdorligi darajasi boshqa rivojlangan hamda rivojlanayotgan davlatlar bilan solishtirganda unchalik 
ham yuqori boʻlmayotganligidan dalolat bermoqda.

Umumiy rasmiy ma’lumotlarga koʻra, mamlakatimizda mehnat qiladigan aholining 38 foizi norasmiy ish bilan 
band (43 foizi yoshlar). Bu ishchi kuchining katta qismi rasmiy ijtimoiy sugʻurta dasturlaridan foydalanmayotganini 
anglatadi.

Oʻzbekiston — aholi jon boshiga toʻgʻri keladigan milliy daromad koʻrsatkichi boʻyicha oʻrtacha daromadga 
ega mamlakatlar qatoridan joy olgan (kishi boshiga yiliga oʻrtacha 1533 AQSh dollari).

Aslida daromadning oʻrtacha darajasi ikki guruhga boʻlinadi. Daromadi oʻrtacha darajadan past mamlakatlar 
— kishi boshiga yiliga 1036 — 4085 dollar va daromadi oʻrtacha darajadan yuqori mamlakatlar — kishi boshiga 
yiliga 4086 — 12615 dollar. Birinchi guruhdagi mamlakatlar uchun mezonlar qabul qilingan. Bu oʻlchovlar 
boʻyicha kishi boshiga kuniga 3,2 dollar — kambagʻallik chizigʻining oʻrtacha koʻrsatkichi. Milliy daromadi 
oʻrtachadan balandroq mamlakatlar uchun kuniga kishi boshiga 5,5 dollar kambagʻallik chizigʻining oʻrtacha 
koʻrsatkichidir. Demak, Oʻzbekiston uchun qashshoqlik chizigʻi — kuniga 3,2 dollardan kam pulga yashash 
degani. Misol uchun, besh kishidan iborat oilaning yalpi daromadi oyiga 480 dollar yoki 4,6 million soʻmdan kam 
boʻlsa, bu oilani kambagʻal, deb hisoblash mumkin.

Ma’lumki, 2018 yildan buyon Jahon banki “Taraqqiyot strategiyasi” markazi bilan hamkorlikda “Oʻzbekiston 
fuqarolarini tinglab” nomli loyihani amalga oshirib kelmoqda. Mazkur loyiha doirasida “Markaziy Osiyoda 
tumanlar miqyosidagi qashshoqlik darajasi, oʻrtacha iste’mol va aholining oʻrta sinfi koʻrsatkichlari” boʻyicha 
hisobot tayyorlandi. Unda kambagʻal va oʻrta sinf aholi yashaydigan tumanlar xaritalari butun mintaqa, xususan, 
Oʻzbekiston uchun alohida keltirilgan.

Bu orqali, jumladan, kambagʻallikni kamaytirishga qaratilgan sa’y-harakatlar samaradorligini oshirish yoki 
mahalliy darajadagi ijtimoiy guruhlar muammolarini hal qilish uchun mablagʻlar ajratilishida foydalanish maqsad 
qilingan. Ana shu tahlillar daromadlar taqsimlanishi omillarini tushunish hamda kerakli choralarni aniqlash va 
ishlab chiqishda qoʻllaniladi.

Natijalardan ma’lum boʻlishicha, Oʻzbekistonning aksariyat hududlarida qashshoqlik darajasi kuniga 3,2 
dollarni tashkil etadi. Bu Markaziy Osiyoning boshqa (Tojikiston, Qirgʻiziston) mamlakatlariga qaraganda 
birmuncha past koʻrsatkichdir. Oʻzbekistonning ayrim hududlarida daromad notekis taqsimlangan. 
Kambagʻallikning yuqori darajasi Toshkent, Samarqand, Surxondaryo, Andijon viloyatlari va Qoraqalpogʻiston 
Respublikasining ayrim tumanlarida kuzatilyapti. Oʻrta sinf aholining umumiy aholi sonidagi ulushining eng past 
darajasi ham Samarqand, Surxondaryo, Andijon, Sirdaryo, Toshkent, Xorazm viloyatlari va Qoraqalpogʻiston 
Respublikasining ba’zi tumanlariga toʻgʻri kelmoqda.

Albatta, Prezidentimiz qayd etganidek, kambagʻallikni kamaytirish oylik yoki nafaqa miqdorini koʻpaytirish, 
yoppasiga kredit berish, degani emas. Buning uchun, eng avvalo, aholini kasbga oʻqitish, moliyaviy 
savodxonligini oshirish, odamlarda tadbirkorlik hissini uygʻotish, infratuzilmani yaxshilash, farzandlarini oʻqitish, 
sifatli davolanish, manzilli nafaqa toʻlash tizimini joriy qilish kerak.

Kambagʻallik millatning sogʻligʻi, mehnatga layoqati va ilmiy salohiyatiga putur etkazadi. Shuningdek, uning 
oqibati natijasida Davlat byudjetining pasayishi va siyosiy jarayonlarning keskinlashishiga sabab boʻladi.

X U L O S A  V A  T A K L I F L A R
Yuqorida ta’kidlaganimizdek, birinchi navbatda, ishsizlik darajasini pasaytirishga e’tiborni kuchaytirish 

lozim. Bu borada oʻziga mustaqil yordam bera olmaydiganlarni qoʻllab-quvvatlovchi faol va ta’sirchan siyosat 
yuritish, ushbu maqsadlarga jamiyat va xususiy sektor resurslarini jalb etish katta samara beradi.

Binobarin, nodavlat notijorat tashkilotlari bilan hamkorlikda odamlarimizni tadbirkorlikka oʻqitishning eng 
ilgʻor dasturlarini ishlab chiqish va kasbga oʻqitishda nodavlat tashkilotlari faolligini kuchaytirishga ehtiyoj katta.

Kasanachilik mehnat turini rivojlantirish kerak. Bunda zamonaviy mashinalar, uskunalar, xom ashyo va 
materiallarni xarid qilish uchun moliyaviy resurslardan foydalanish imkoniyatini yaratish darkor. Kasanachilarga 
buyurtmachilar topishiga, tadbirkorlik sub’ektlari bilan kooperasiyasini kengaytirishga koʻmaklashish zarur.

Shuningdek, ishga joylashishga muhtoj shaxslarga kasbiy tayyorgarlik, qayta tayyorlash va malaka oshirish 
tizimini kengaytirish, bozor ehtiyojlarini hisobga olgan holda, maqbul shart-sharoitlar yaratishga yoʻnaltirilgan 
choralar koʻrish foydadan xoli boʻlmaydi.

Aholi real daromadlari va xarid qobiliyatini oshirish, buning uchun ijtimoiy mehnat taqsimotini toʻgʻri yoʻlga 
qoʻyish orqali jon boshiga toʻgʻri keladigan tovar va xizmatlar ishlab chiqarish hajmini, ya’ni mehnat unumdorligini 
keskin oshirish darkor.

Kambagʻallik holatida yoki chegarasida yashayotgan aholi qatlamini qashshoqlikdan chiqarish uchun 
ajratilayotgan imtiyozli kreditlar va aholi tomorqalaridan maqsadli foydalanishda mikroklaster tuzilmalarini 
yaratish maqsadga muvofiqdir.

Xulosa oʻrnida ta’kidlash lozimki, bugungi kunda Oʻzbekistonda kambagʻallikni kamaytirish masalasi davlat 
siyosati darajasiga koʻtarildi.

Fikrimizcha, mazkur yoʻnalishda jahonning ilgʻor mamlakatlari tajribasidan unumli foydalanishimiz kerak. 
Bu borada, biz, olimlardan ham jonbozlik, faol ilmiy izlanishlar olib borish talab etiladi. Shundagina Prezidentimiz 
ta’kidlagan metodologiyani yaratish va hayotga tatbiq etish imkoniyatiga ega boʻlamiz.

